
ਹਵਾਈ ਅਡੱ  ੇ'ਤ  ੇਆਪਣ ੇ
ਅਧਿਕਾਰਾ  ਂਨ ੂ ੰਜਾਣ ੋ
TSA ਹੁਣ ਕੁਝ ਅਮਰੀਕੀ ਹਵਾਈ ਅੱਡਿਆਂ 'ਤੇ ਇਮੀਗ੍ਰੇਸ਼ਨ ਇਨਫੋਰਸਮਂੈਟ 
ਅਧਿਕਾਰੀਆਂ ਨਾਲ ਯਾਤਰੀਆਂ ਦੀ ਜਾਣਕਾਰੀ ਸਾਂਝੀ ਕਰਦਾ ਹੈ। ਤਿਆਰ ਰਹਿਣ 
ਅਤੇ ਆਪਣੇ ਅਧਿਕਾਰਾਂ ਬਾਰੇ ਸਮਝਣ ਲਈ ਇਸ ਗਾਈਡ ਦੀ ਵਰਤਂੋ ਕਰੋ।

ਇਹ ਸਿਰਫ਼ ਆਮ ਜਾਣਕਾਰੀ ਹੈ, ਕਾਨੂੰਨੀ ਸਲਾਹ ਨਹੀਂ। ਆਪਣੀ ਖ਼ਾਸ ਸਥਿਤੀ ਬਾਰੇ ਕਿਸੇ ਵਕੀਲ ਨਾਲ ਜ਼ਰੂਰ ਸਲਾਹ ਕਰੋ।

ਜੇਕਰ ਹਵਾਈ ਅੱਡੇ 'ਤੇ ICE ਦੁਆਰਾ ਤੁਹਾਡੇ 
ਨਾਲ ਸੰਪਰਕ ਕੀਤਾ ਜਾਂਦਾ ਹੈ, ਤਾਂ ਤੁਹਾਨੰੂ ਇਹ 
ਕਰਨ ਦਾ ਅਧਿਕਾਰ ਹੈ:

ਤੁਹਾਨੰੂ ਤੁਹਾਡਾ ਜਨਮ ਕਿੱਥੇ ਹੋਇਆ, ਤੁਸੀਂ ਅਮਰੀਕਾ ਵਿੱਚ ਕਿਵਂੇ 
ਆਏ, ਜਾਂ ਆਪਣੀ ਇਮੀਗ੍ਰੇਸ਼ਨ ਸਥਿਤੀ ਵਰਗੇ ਸਵਾਲਾਂ ਦੇ 
ਜਵਾਬ ਦੇਣ ਦੀ ਲੋੜ ਨਹੀਂ ਹੈ। ਤੁਸੀਂ ਕਹਿ ਸਕਦੇ ਹੋ:

  "ਮਂੈ ਚੱੁਪ ਰਹਿਣਾ ਚਾਵਾਂਗਾ/ਚਾਵਾਂਗੀ।"

ਚੱੁਪ ਰਹਿਣ ਦਾ ਅਧਿਕਾਰ

ਆਮ ਤੌਰ 'ਤੇ, ICE ਤੁਹਾਡੀ ਜਾਂ ਤੁਹਾਡੇ ਸਮਾਨ ਦੀ, ਜਿਸ ਵਿੱਚ 
ਤੁਹਾਡਾ ਫੋ਼ਨ ਵੀ ਸ਼ਾਮਲ ਹੈ, ਨਿਆਂਇਕ ਵਾਰੰਟ ਜਾਂ ਤੁਹਾਡੀ 
ਰਜ਼ਾਮੰਦੀ ਤਂੋ ਬਿਨਾਂ ਤਲਾਸ਼ੀ ਨਹੀਂ ਲੈ ਸਕਦੇ। ਤੁਸੀਂ ਕਹਿ ਸਕਦੇ ਹੋ:

  "ਮਂੈ ਤਲਾਸ਼ੀ ਲਏ ਜਾਣ ਲਈ ਰਜ਼ਾਮੰਦ ਨਹੀਂ ਹਾਂ।"

ਤਲਾਸ਼ੀ ਲਏ ਜਾਣ ਤਂੋ ਇਨਕਾਰ ਕਰਨ ਦਾ ਅਧਿਕਾਰ

ਜੇਕਰ ਕੋਈ ਏਜੰਟ ਤੁਹਾਨੰੂ ਰੋਕਦਾ ਹੈ, ਤਾਂ ਤੁਸੀਂ ਪੱੁਛ ਸਕਦੇ ਹੋ:

  "ਕੀ ਮਂੈ ਜਾਣ ਲਈ ਆਜ਼ਾਦ ਹਾਂ?"

ਜੇ ਹਾਂ, ਤਾਂ ਸ਼ਾਂਤੀ ਨਾਲ ਉੱਥਂੋ ਚਲੇ ਜਾਓ। ਜੇ ਨਹੀਂ, ਤਾਂ ਸ਼ਾਂਤ ਰਹੋ ਅਤੇ 
ਉੱਥਂੋ ਜਾਣ ਦੀ ਕੋਸ਼ਿਸ਼ ਨਾ ਕਰੋ।

ਪੱੁਛੋ ਕਿ ਕੀ ਤੁਸੀਂ ਜਾ ਸਕਦੇ ਹੋ

ਜੇਕਰ ਤੁਹਾਨੰੂ ਹਿਰਾਸਤ ਵਿੱਚ ਲਿਆ ਜਾਂਦਾ ਹੈ, ਤਾਂ ਤੁਹਾਨੰੂ ਕਿਸੇ ਵਕੀਲ ਨਾਲ ਗੱਲ ਕਰਨ ਤਂੋ 
ਪਹਿਲਾਂ ਕਿਸੇ ਵੀ ਚੀਜ਼ 'ਤੇ ਦਸਤਖ਼ਤ ਕਰਨ ਦੀ ਲੋੜ ਨਹੀਂ ਹੈ, ਅਤੇ ਤੁਹਾਨੰੂ ਉਨ੍ਹਾਂ ਦਸਤਾਵੇਜ਼ਾਂ 'ਤੇ 
ਦਸਤਖ਼ਤ ਨਹੀਂ ਕਰਨੇ ਚਾਹੀਦੇ ਜਿਨ੍ਹਾਂ ਨੰੂ ਤੁਸੀਂ ਪੂਰੀ ਤਰ੍ਹਾਂ ਨਹੀਂ ਸਮਝਦੇ। ਤੁਸੀਂ ਕਹਿ ਸਕਦੇ ਹੋ:

  "ਮਂੈ ਇੱਕ ਵਕੀਲ ਨਾਲ ਗੱਲ ਕਰਨਾ ਚਾਹੰੁਦਾ/ਚਾਹੰੁਦੀ ਹਾਂ। 
  "ਮਂੈ ਚੱੁਪ ਰਹਿਣਾ ਚਾਵਾਂਗਾ/ਚਾਵਾਂਗੀ।"

ਜੇਕਰ ਤੁਹਾਡੇ ਕੋਲ ਕੋਈ ਇਮੀਗ੍ਰੇਸ਼ਨ ਵਕੀਲ ਨਹੀਂ ਹੈ, ਤਾਂ ਤੁਸੀਂ ਵਕੀਲ ਲੱਭਣ ਵਿੱਚ 
ਮਦਦ ਲਈ ਕਿਸੇ ਰੈਪਿਡ ਰਿਸਪਾਂਸ ਨੱੈਟਵਰਕ ਨਾਲ ਸੰਪਰਕ ਕਰ ਸਕਦੇ ਹੋ, ਜਾਂ ਜੇ ਤੁਸੀਂ 
ਕਿਸੇ ਡਿਟੈਨਸ਼ਨ ਸਂੈਟਰ ਵਿੱਚ ਹਿਰਾਸਤ ਵਿੱਚ ਹੋ, ਤਾਂ 2150# ਤੇ ਕਾਲ ਕਰ ਸਕਦੇ ਹੋ।

ਵਕੀਲ ਦੀ ਮੰਗ ਕਰਨ ਦਾ ਅਧਿਕਾਰ

ਇਹ ਅਧਿਕਾਰ ਆਮ ਤੌਰ 'ਤੇ ਉਦਂੋ ਲਾਗੂ ਹੰੁਦੇ ਹਨ ਜਦਂੋ ਇਮੀਗ੍ਰੇਸ਼ਨ ਅਤੇ ਕਸਟਮਜ਼ ਇਨਫੋਰਸਮਂੈਟ (ICE) ਤੁਹਾਡੇ ਨਾਲ ਸੰਪਰਕ ਕਰਦੇ 
ਹਨ। ਟ੍ਰਾਂਸਪੋਰਟੇਸ਼ਨ ਸਿਕਿਓਰਿਟੀ ਐਡਮਿਨਿਸਟ੍ਰੇਸ਼ਨ (TSA) ਅਤੇ ਕਸਟਮਜ਼ ਐਂਡ ਬਾਰਡਰ ਪ੍ਰੋਟੈਕਸ਼ਨ (CBP) ਨਾਲ ਗੱਲਬਾਤ 
ਕਰਨ ਵੇਲੇ ਤੁਹਾਡੇ ਅਧਿਕਾਰ ਵਧੇਰੇ ਸੀਮਤ ਹੋ ਜਾਂਦੇ ਹਨ।

ਤੁਹਾਡੇ ਮਨ ਵਿੱਚ ਇਹ ਸਵਾਲ ਹੋ ਸਕਦੇ ਹਨ:

ਕੀ ICE ਇਸ ਵੇਲੇ ਹਵਾਈ ਅੱਡਿਆਂ ਤੇ 
ਲੋਕਾਂ ਨੰੂ ਰੋਕ ਰਹੇ ਹਨ?

ਅਸੀਂ ਇਹ ਜਾਣਦੇ ਹਾਂ: ICE ਇਸ ਵੇਲੇ ਹਵਾਈ ਅੱਡਿਆਂ ’ਤੇ ਕੁਝ 
ਅਮਰੀਕੀ ਨਾਗਰਿਕ ਨਾ ਹੋਣ ਵਾਲੇ ਯਾਤਰੀਆਂ ਨੂੰ ਹਿਰਾਸਤ ਵਿੱਚ ਲੈ 
ਰਹੀ ਹੈ। ਇਸ ਵਿੱਚ ਉਹ ਯਾਤਰੀ ਵੀ ਸ਼ਾਮਲ ਹਨ ਜਿਨ੍ਹਾਂ ਦੇ ਪੁਰਾਣੇ 
ਦੇਸ਼-ਨਿਕਾਲੇ ਦੇ ਹੁਕਮ ਹਨ, ਜਿਨ੍ਹਾਂ ਦੇ ਵੀਜ਼ੇ ਦੀ ਮਿਆਦ ਖ਼ਤਮ ਹੋ 
ਚੁੱਕੀ ਹੈ, ਜਾਂ ਜਿਨ੍ਹਾਂ ਦੀਆਂ ਇਮੀਗ੍ਰੇਸ਼ਨ ਲਾਭਾਂ ਲਈ ਅਰਜ਼ੀਆਂ ਜਾਂ 
ਇਮੀਗ੍ਰੇਸ਼ਨ ਅਦਾਲਤ ਵਿੱਚ ਕੇਸ ਹਾਲੇ ਵਿਚਾਰ ਅਧੀਨ ਹਨ।

ਚੱੈਕ ਕਰੋ ਕਿ ਕੀ ਤੁਹਾਡੇ ਖ਼ਿਲਾਫ਼ ਦੇਸ਼ ਵਿੱਚਂੋ ਕੱਢੇ ਜਾਣ ਦਾ ਕੋਈ ਹੁਕਮ ਹੈ:
ਐਗਜੈ਼ਕਿਊਟਿਵ ਆਫਿਸ ਆਫ ਇਮੀਗ੍ਰੇਸ਼ਨ ਰਿਵਿਊ (EOIR) ਦੀ 
ਹੌਟਲਾਈਨ (800) 898-7180 ’ਤੇ ਕਾਲ ਕਰੋ ਜਾਂ acis.eoir.jus-
tice.gov/en/ ’ਤੇ ਜਾਓ। ਆਪਣਾ A-ਨੰਬਰ ਤਿਆਰ ਰੱਖੋ।

ਇਹ ਪਤਾ ਕਰੋ ਕਿ ਕੀ ICE ਕੋਲ ਤੁਹਾਨੰੂ ਹਿਰਾਸਤ ਵਿੱਚ ਲੈਣ ਦਾ ਕੋਈ 
ਕਾਨੰੂਨੀ ਆਧਾਰ ਹੋ ਸਕਦਾ ਹੈ ਅਤੇ ਕੀ ਤੁਸੀਂ ਉਹਨਾਂ ਯਾਤਰੀਆਂ ਵਿੱਚਂੋ ਕਿਸੇ 
ਸ਼੍ਰੇਣੀ ਵਿੱਚ ਆਉਂਦੇ ਹੋ ਜਿਨ੍ਹਾਂ ਨੰੂ ICE ਇਸ ਵੇਲੇ ਹਵਾਈ ਅੱਡਿਆਂ ’ਤੇ ਨਿਸ਼ਾਨਾ 
ਬਣਾ ਰਹੀ ਹੈ। ਇਹ ਪਤਾ ਕਰਨ ਦਾ ਸਭ ਤਂੋ ਵਧੀਆ ਤਰੀਕਾ ਹੈ ਕਿ ਕਿਸੇ ਅਜਿਹੇ 
ਇਮੀਗ੍ਰੇਸ਼ਨ ਵਕੀਲ ਨਾਲ ਸਲਾਹ ਕਰੋ ਜਿਸਨੰੂ ਹਵਾਈ ਅੱਡਿਆਂ ’ਤੇ ICE 
ਵੱਲਂੋ ਇਸ ਵੇਲੇ ਕੀਤੀ ਜਾ ਰਹੀ ਕਾਰਵਾਈ ਬਾਰੇ ਜਾਣਕਾਰੀ ਹੋਵੇ।

ਵਧੇਰੇ ਜਾਣਕਾਰੀ ਲਈ ਸੰਪਰਕ ਕਰੋ: https://bit.ly/alc-airportkyr ' ਤੇ ਜਾਓ ਜਾਂ QR ਕੋਡ ਸਕੈਨ ਕਰੋ

ਯਾਤਰਾ ਕਰਨ ਦਾ ਫੈਸਲਾ ਕਰਨ ਤੋਂ ਪਹਿਲਾਂ:



ਮੈਨੰੂ ਹਵਾਈ ਅੱਡੇ 'ਤੇ ਆਪਣੇ ਨਾਲ ਕੀ ਲਿਆਉਣਾ ਚਾਹੀਦਾ ਹੈ?
ਆਪਣੇ ਨਾਲ ਪਛਾਣ ਅਤੇ ਇਮੀਗ੍ਰੇਸ਼ਨ ਨਾਲ ਸਬੰਧਤ ਕਾਨੰੂਨੀ ਦਸਤਾਵੇਜ਼ ਰੱਖੋ, ਜੋ ਇਹ ਦਿਖਾਉਂਦੇ ਹੋਣ ਕਿ ਤੁਹਾਨੰੂ ਅਮਰੀਕਾ ਵਿੱਚ ਦਾਖ਼ਲ ਹੋਣ ਅਤੇ ਰਹਿਣ 
ਦੀ ਕਾਨੰੂਨੀ ਇਜਾਜ਼ਤ ਹੈ। ਅੰਤਰਰਾਸ਼ਟਰੀ ਯਾਤਰਾ ਲਈ ਇਹ ਦਸਤਾਵੇਜ਼ ਬਹੁਤ ਜ਼ਰੂਰੀ ਹਨ ਅਤੇ ਕੁਝ ਇਮੀਗ੍ਰੇਸ਼ਨ ਸਥਿਤੀਆਂ ਵਾਲੇ ਲੋਕਾਂ ਲਈ ਕਾਨੰੂਨ 
ਅਨੁਸਾਰ ਇਹਨਾਂ ਨੰੂ ਨਾਲ ਰੱਖਣਾ ਲਾਜ਼ਮੀ ਹੈ। ਅਮਰੀਕਾ ਦੇ ਅੰਦਰ ਯਾਤਰਾ ਕਰਦੇ ਸਮਂੇ ਵੀ ਇਹ ਦਸਤਾਵੇਜ਼ ਨਾਲ ਰੱਖਣ ਦੀ ਸਲਾਹ ਦਿੱਤੀ ਜਾਂਦੀ ਹੈ।

ਅਮਰੀਕੀ ਨਾਗਰਿਕ

• ਅਮਰੀਕੀ ਪਾਸਪੋਰਟ

ਕਾਨੰੂਨੀ ਸਥਾਈ ਨਿਵਾਸੀ (PR)

• ਵਿਦੇਸ਼ੀ ਪਾਸਪੋਰਟ

• ਸਥਾਈ ਨਿਵਾਸੀ ਕਾਰਡ ("ਗ੍ਰੀਨ ਕਾਰਡ")

• ਫਾਰਮ G-28 (ਤੁਹਾਡੇ ਇਮੀਗ੍ਰੇਸ਼ਨ ਵਕੀਲ ਤਂੋ)

ਵੀਜ਼ਾ ਧਾਰਕ

• ਵਿਦੇਸ਼ੀ ਪਾਸਪੋਰਟ + ਵੀਜ਼ਾ

• ਫਾਰਮ I-94 (ਆਉਣ/ਜਾਣ ਦਾ ਰਿਕਾਰਡ)

• ਫਾਰਮ I-20 (ਵਿਦਿਆਰਥੀ ਵੀਜ਼ਾ)

• ਫਾਰਮ I-797 (ਵੀਜ਼ਾ ਮਨਜੂ਼ਰੀ ਦਾ ਨੋਟਿਸ)

• ਫਾਰਮ G-28 (ਤੁਹਾਡੇ ਇਮੀਗ੍ਰੇਸ਼ਨ ਵਕੀਲ ਵੱਲਂੋ)

• ਇਮੀਗ੍ਰੇਸ਼ਨ ਨਾਲ ਸਬੰਧਤ ਕੋਈ ਹੋਰ ਦਸਤਾਵੇਜ਼

ਆਪਣੀ ਯਾਤਰਾ ਦਾ ਪ੍ਰੋਗਰਾਮ ਅਤੇ ਆਪਣੇ ਇਮੀਗ੍ਰੇਸ਼ਨ 
ਵਕੀਲ ਦੀ ਸੰਪਰਕ ਜਾਣਕਾਰੀ ਕਿਸੇ ਭਰੋਸੇਮੰਦ ਪਰਿਵਾਰਕ 
ਮਂੈਬਰ ਜਾਂ ਦੋਸਤ ਨੰੂ ਭੇਜੋ ।

ਆਪਣੀ ਯਾਤਰਾ ਦਾ ਪ੍ਰੋਗਰਾਮ, ਆਪਣੇ ਵਕੀਲ ਦੀ ਸੰਪਰਕ 
ਜਾਣਕਾਰੀ, ਅਤੇ ਆਪਣੇ ਐਮਰਜਂੈਸੀ ਸੰਪਰਕਾਂ ਨੰੂ ਪ੍ਰਿੰਟ ਕਰੋ - 
ਅਤੇ ਉਨ੍ਹਾਂ ਨੰੂ ਆਪਣੇ ਨਾਲ ਰੱਖੋ।

ਜਾਣ ਤੋਂ ਪਹਿਲਾਂ:

ਆਪਣੀ ਇਮੀਗ੍ਰੇਸ਼ਨ ਹਿਸਟਰੀ ਨਾਲ ਸਬੰਧਤ ਸਾਰੇ ਦਸਤਾਵੇਜ਼ ਅਤੇ ਇਮੀਗ੍ਰੇਸ਼ਨ ਕੇਸ ਨਾਲ ਜੁੜੇ ਕਾਗਜ਼ਾਤ ਅਜਿਹੀ ਥਾਂ ਰੱਖੋ ਜਿੱਥੇ 
ਲੋੜ ਪੈਣ ’ਤੇ ਤੁਹਾਡਾ ਪਰਿਵਾਰ ਅਤੇ ਇਮੀਗ੍ਰੇਸ਼ਨ ਵਕੀਲ ਉਹਨਾਂ ਨੰੂ ਆਸਾਨੀ ਨਾਲ ਹਾਸਲ ਕਰ ਸਕਣ।

ਮਂੈ ਹਵਾਈ ਅੱਡੇ 'ਤੇ ICE / HSI ਏਜੰਟਾਂ ਦੀ ਪਛਾਣ ਕਿਵਂੇ ਕਰਾਂ?

TSA/CBP ICE ਤਂੋ ਕਿਵਂੇ ਵੱਖਰਾ ਹੈ?

•  ਉਹ ਆਮ ਕੱਪੜਿਆਂ ਜਾਂ ਪੁਲਿਸ ਵਰਗੀ ਟੈਕਟੀਕਲ ਵਰਦੀ ਵਿੱਚ ਹੋ ਸਕਦੇ ਹਨ ਅਤੇ ਹਵਾਈ ਅੱਡੇ ’ਤੇ ਕਿਤੇ ਵੀ ਮੌਜੂਦ ਹੋ ਸਕਦੇ ਹਨ।

•  ਬਿਨਾਂ ਵਾਰੰਟ ਦੇ, ਤੁਹਾਨੰੂ ਰੋਕਣ ਲਈ ਉਨ੍ਹਾਂ ਕੋਲ ਵਾਜਬ ਸੱ਼ਕ (reasonable suspicion) ਅਤੇ ਤੁਹਾਨੰੂ ਗ੍ਰਿਫ਼ਤਾਰ ਕਰਨ ਲਈ ਪੱਕਾ ਕਾਨੰੂਨੀ ਕਾਰਨ 
(probable cause) ਹੋਣਾ ਚਾਹੀਦਾ ਹੈ। ਹਾਲ ਹੀ ਵਿੱਚ ਕੁਝ ਅਮਰੀਕੀ ਨਾਗਰਿਕ ਨਾ ਹੋਣ ਵਾਲੇ ਯਾਤਰੀਆਂ ਨੰੂ ਇਮੀਗ੍ਰੇਸ਼ਨ ਅਧਿਕਾਰੀਆਂ ਨੇ ਗ੍ਰਿਫ਼ਤਾਰ 
ਕੀਤਾ ਹੈ, ਜੋ ਉਨ੍ਹਾਂ ਦੀ ਉਡੀਕ ਰਵਾਨਗੀ ਵਾਲੇ ਜਾਂ ਪਹੰੁਚਣ ਵਾਲੇ ਹਵਾਈ ਅੱਡੇ ’ਤੇ ਕਰ ਰਹੇ ਸਨ।

• ਉਹ ਅਦਾਲਤ ਵੱਲਂੋ ਜਾਰੀ ਕੀਤੇ ਵਾਰੰਟ (judicial warrant) ਜਾਂ ਤੁਹਾਡੀ ਇਜਾਜ਼ਤ ਤਂੋ ਬਿਨਾਂ ਤੁਹਾਡੇ ਬੈਗ, ਫੋ਼ਨ ਜਾਂ ਹੋਰ ਸਮਾਨ ਦੀ ਤਲਾਸ਼ੀ ਨਹੀਂ ਲੈ ਸਕਦੇ।

• ICE, TSA ਅਤੇ CBP ਤਿੰਨ ਵੱਖ-ਵੱਖ ਏਜੰਸੀਆਂ ਹਨ। TSA ਹਵਾਈ ਅੱਡੇ ’ਤੇ ਸੁਰੱਖਿਆ ਜਾਂਚ ਕਰਦੀ ਹੈ, ਜਦਕਿ CBP ਅਮਰੀਕਾ ਵਿੱਚ ਦਾਖ਼ਲ ਹੋਣ ਨਾਲ 
ਸਬੰਧਤ ਕਾਰਵਾਈ ਕਰਦੀ ਹੈ।

ਵਧੇਰੇ ਜਾਣਕਾਰੀ ਲਈ ਸੰਪਰਕ ਕਰੋ: https://bit.ly/alc-airportkyr ' ਤੇ ਜਾਓ ਜਾਂ QR ਕੋਡ ਸਕੈਨ ਕਰੋ

• TSA ਹਵਾਈ ਅੱਡੇ ’ਤੇ ਸੁਰੱਖਿਆ ਜਾਂਚ ਕਰਦੀ ਹੈ ਅਤੇ ਤੁਹਾਡੀ ਜਾਂ ਤੁਹਾਡੇ ਸਮਾਨ ਦੀ ਤਲਾਸ਼ੀ ਲੈ ਸਕਦੀ ਹੈ। 
TSA ਦਾ ਕੰਮ ਹਵਾਈ ਯਾਤਰਾ ਨੰੂ ਸੁਰੱਖਿਅਤ ਰੱਖਣਾ ਹੈ, ਇਮੀਗ੍ਰੇਸ਼ਨ ਕਾਨੰੂਨ ਲਾਗੂ ਕਰਨਾ ਨਹੀਂ।

• CBP ਅਮਰੀਕਾ ਵਿੱਚ ਦਾਖ਼ਲ ਹੋਣ ਦੀ ਪ੍ਰਕਿਰਿਆ ਸੰਭਾਲਦੀ ਹੈ। ਉਹ ਤੁਹਾਡੀ ਇਮੀਗ੍ਰੇਸ਼ਨ ਸਥਿਤੀ 
ਬਾਰੇ ਪੱੁਛ ਸਕਦੇ ਹਨ, ਤੁਹਾਨੰੂ ਇੱਕ ਪਾਸੇ ਲੈ ਜਾ ਕੇ ਹੋਰ ਸਵਾਲ ਕਰ ਸਕਦੇ ਹਨ ਅਤੇ ਤੁਹਾਡੇ ਸਮਾਨ ਜਾਂ ਫੋ਼ਨ, 
ਲੈਪਟਾਪ ਵਰਗੇ ਇਲੈਕਟ੍ਰਾਨਿਕ ਉਪਕਰਣਾਂ ਦੀ ਜਾਂਚ ਕਰ ਸਕਦੇ ਹਨ।

•  ਤੁਹਾਡੇ ਲਈ ਆਪਣੇ ਪਾਸਵਰਡ ਦੱਸਣਾ ਲਾਜ਼ਮੀ ਨਹੀਂ ਹੈ, ਪਰ ਪਾਸਵਰਡ ਦੇਣ ਤਂੋ ਇਨਕਾਰ ਕਰਨ ਨਾਲ ਤੁਹਾਨੰੂ 
ਅਮਰੀਕਾ ਵਿੱਚ ਦਾਖ਼ਲ ਹੋਣ ਦੀ ਇਜਾਜ਼ਤ ਮਿਲੇਗੀ ਜਾਂ ਨਹੀਂ, ਇਸ ’ਤੇ ਅਸਰ ਪੈ ਸਕਦਾ ਹੈ।


